
Žemaitėškė eilieraštē

Basibaigontiuos šėltuos dėinuos vakars.
Už nugolusiu debesū saulė slepas iš lieta.
Dongaus žīdroms tomsie, raust,
Spalvū spindesīs sava žavesi mieta.

Žėidlapēs rausvās vobelū bėrstontēs
Violetiniem alīvu kekiem,
Geltuonuom kiaulpėiniu galvuom ėrstontiuom,
Baltuom žīdončiū kaštuonu žvakiem.

Vėsa lauka užpėlda žali žaluma
Smaragdėnė, švelni, žalsva spalva.
Mon patink gegožis pavasari
Mon tada nikumeta neskaud galva.

     GĪVOUK PAR OMŽIUS

         ČESNAUSKIENĖ Genovaitė (Rėitavs)

Būt na pro šali aplonkīt Rėitava, 
Kor Jūras vingē, parka tvėnkėnē.
Aple Oginskė vėsus gerus darbus
Da primėn lėkėn senė statėnē.

Rėitava cėntrė – bažnīčė kap golbė,
Ėš tuolėi aukštus buokštus jau matā.
Ont vartu liūtā pasitink čė kuožna,
Švėistovā palīd dvarvėitės takās.

Oginskis baudževa čė panaikėna,
Tėlėpuona lėnėjė nutėisė pėrma.
Orkestra kūrė, grajitė mokėna.
Lig šiuol dūduorē pot, ka plīšt žondā.

Rėitava miestė elektra sošvėta
Žarondelie, po bažnīčės skliautās.
Kalėnduoriu Ivinskis ėšspausdėna,
Tas daug kon znuočėjė anās laikās.

Gīvouk par omžius to, žemaičiu žemė,
Rėitava vieliava lai kėls aukštā.

GEGOŽIS
LUKAUSKIENĖ Vilėjė (Viežaitē, Klaipiedas r.)

Par mėškus, kluonius ėr par aukštus kalnu s
Tagol skombies žemaitėška šneka.
 

     ŠVĖISUOS NEŠIEJĖ
 
Lai ėlgā da žalious onžoulelis,
Vindrītkštė prė šuona ons glaus.
Jok so meilė svadints tas medelis
Atmėnėmou mums brongė Žmuogaus.

Ons primins apei truopnė žemaitė,
Katra kėlos‘ nu Šviekšnas kalvū.
Žuodēs piešosė jausmū paletė,
Anėi vėrpėna šėrdės vėsū.

Prėtaisīkem šalėp da lėntelė,
Apei praeiti laigu bīluos...
Lai po daugelė metu žmuogelis
Napraēs, vo garbingā sustuos.
 
Paskaitīs, gal nokels ėr keporė.
Ana paukščio čiulbies ėš dongaus.
Rėitavėškė poetė Bėrotė
Nešė švėisa i šėrdė žmuogaus. 

